
briewe/letters
Tragiese storie 
Buks Dom Boer Barnard van Elandshoek:
‘Oproer oor die marteldood van Pretoria se swerwende bobbe-
jaan, Raygun’ in Die Bronberger se Februarie-uitgawe: ’n Alleen-
bobbejaan beland in Pretoria op soek na ’n trop waarby hy kan aansluit. 
Pretoria se mense volg sy gang met belangstelling en algaande ontstaan 
wedersydse begrip en waardering tussen bobbejaan en mense. Die bob
bejaan besef dat mense geen bedreiging vir hom is solank hy hulle nie 
bedreig nie.
Uiteindelik beland die bobbejaan op sy swerftog by ’n skool naby Delmas. 
Hy sien goed wat vir hom soos mense lyk en hy vertrou hulle, want hy het 
mos al in Pretoria geleer dat hy mense kan vertrou. Maar die bobbejaan 
het hom misgis . . . 
Brief verkort. – Red 

Eerste keer in my lewe 
Fanie du Plessis van Tierpoort:
In die laaste Bronberger-uitgawe is ’n foto van die 
Tierpoort Karwasplek se olifantsore geplaas. 
Vandag het ek opgemerk dat die blom oopgemaak 
het en kyk net hoe pragtig is dit. 
Dit is die eerste keer in my lewe wat ek dit sien. As 
enige iemand meer inligting oor die blom het, laat 
hoor asseblief van julle.
Stuur ’n e-pos na info@bronberger.co.za of ’n WhatsApp 
na 083-959-1016. – Red 

Kopskuif is nodig 
Louise Kritzinger, voorsitter: Vriende van die Faerie Glen Natuur­
reservaat:
‘Oproer oor die marteldood van Pretoria se swerwende bobbejaan, Ray-
gun’ in Die Bronberger se Februarie-uitgawe: Jammer oor arme Raygun. 
Hy was in Faerie Glen Natuurreservaat ook gesien op sy reistog oos.
Ek wil ’n voorstel maak vir ’n artikel in die toekoms êrens. Oor die jare is 
ek al dikwels oorval met oproepe van mense wat op diere afkom (van 
skilpaaie tot blouape) en hulle wil altyd hê die diere moet gevang word.  
Dit sal dalk nuttig wees om vir dr Robert Campbell en Brendan Murray te 
vra om die publiek in te lig oor dieregedrag en wat om te doen en nie te 
doen nie, wanneer om in te tree en wanneer om ’n dier net te los om sy 
pad te vind.
Die Bronnie speel so ’n groot rol in die opvoeding en bewusmaking van 
die gemeenskap; ek is seker sulke inligting sal vir baie mense van nut 
wees.
Twee weke terug stuur iemand vir my ’n foto van ’n bababokkie aan 
‘sonder ’n ma’. Ek weet nie waar die beeldmateriaal vandaan kom nie 
en hoe oud dit is nie. Natuurlik is bokkies en ander wilde diere nie elke 
oomblik van elke dag in hulle ma se sorg nie, want hierdie diere kan nie 
Checkers 6060 bestel vir etes nie. Die ma steek die baba weg terwyl sy 
gaan kos soek. ’n Kopskuif is nodig rondom hierdie dinge …

Cow gives birth to triplets 
Claudia Martin from Klipkop:
My fiancé’s parents live on Harmony Hills Farm in Klipkop, and on 25 Feb-
ruary, around 6 am, one of their Simmental cows gave birth. As always, we 
hoped for a smooth delivery and healthy calves, maybe even twins. But 
what we got was even more extraordinary.
First, a strong, lively little calf arrived; standing and suckling almost imme-

diately. Then, another. And then, to our absolute 
amazement – a third! Yes, three beautiful, healthy bull 
calves.
The biggest of the trio turned out to be the laziest, 
needing an extra push to get into the back of the car 
for the ride to the resting pen, where the mother and 
siblings were waiting. 
It was a morning none of us will 
forget. Three times the surprise, 
three times the joy!

Wat ’n skok 
Esmé Meyer van Murrayfield:
‘Oproer oor die marteldood van Pretoria se swerwende bobbejaan, Raygun’ 
in Die Bronberger se Februarie-uitgawe: Ons het ’n gemeenskapsgroep waar 
baie mense laat weet het dat hulle Raygun gesien het en so kon ons mekaar 
op hoogte hou oor hoe hy deur ons gebied beweeg.
Ek en hy het mekaar agter die huis ontmoet op sy laaste Saterdagoggend. Hy 
was seker twaalf treë van my af. Wat ’n verrassing. Nie eens geskrik nie. Ek was 
in my siel in verryk dat daar ’n bobbejaan ook op ons erf was, tussen al die 
ander wonderlike wilde goedjies. Dit was ’n eer.
Ek het dadelik rapporteer want hulle was op soek in die hoop om hom te vind. 
En toe die skok. Dae later. Almal hier was teen die grond, ontsteld, kwaad.

We want to help 
Brian Fenton from Pretoria East:
‘Mynbou bedreig slagveldterrein’ in The Bronberger’s February edition: I’ve 
been reading all the issues about court cases and whatnot around the mining 
group looking for prospecting rights in the Rhenosterfontein area, etc.
I am sure that Metal Detecting Pretoria (given the access and the time) can 
dig up enough evidence in the area of Anglo Boer War artefacts, Iron Age 
arrow heads, axes and spear tips and maybe even further back.
This body of evidence just strengthens the case against the mining as we now 
have a historic site. There may even be graves that we can use as a defence.
The problem is I am hitting a brick wall trying to get farmers on the site to 
give us access to the “skanse”, old foundations and whatever lies on the top 
and bottom of the ridge.
We really want to help. I want to explain again that in these circumstances we 
do not take what we dig up. We give it to the respective farm owners to keep 
or to display or to give to their lawyers as proof against the mining.
Contact me at 082-468-2028 or Bryanfenton0@gmail.com. 

Dié oranjekeelkalkoentjie sing sy lied-
jie op die grasvlaktes van Rietvlei-
natuurreservaat. Merlin Wilsenach 
het die oomblik verewig.

Ons
voorblad

Om jou Bronnie maandeliks elektronies te kry, stuur die ver­
soek met jou naam en van en die omgewing waar jy woon 
na info@bronberger.co.za.  Stuur ’n dergelike versoek per 
WhatsApp na 083-959-1016 om die elektroniese uitgawe op 
WhatsApp te ontvang. Dit is gratis.

Die olifantsoor se blom

Dié maand is weer ’n goeie tyd vir die uitdeel van ruikers aan dié 
wat dit verdien en ook van distels en dorings aan dié wat dit toe
kom.
Bosse blomme aan ons Bronnie-lesers se geesdrif en terugvoer, 
aan elke liewe lesers wat kommentaar gelewer het oor berigte in 
Die Bronberger se Februarie-uitgawe. Julle wys dat die Bronnie 
deeglik gelees word en dat julle, soos ons, omgee vir die natuur, 
diere en erfenisterreine.
Kyk na die lesersbriewe hier neffens op bl 4 en 5 en wat selfs oor
loop na bl 6. Buks Barnard, Esmé Meyer en Louise Kritzinger het 
reageer op verlede maand se berig, ‘Oproer oor die marteldood 
van Pretoria se swerwende bobbejaan, Raygun’. 
Ons het vertel dat hoërskoolleerlinge ’n bobbejaan, wat op hulle 
skool se dak beland het, doodgemartel het. Raygun was ’n baie 
spesiale bobbejaan wie se swerftog deur duisende Pretorianers 
dopgehou is. 
Lesersbriewe van Brian Fenton en Tian Schutte is in reaksie op 
‘Mynbou bedreig slagveldterrein’ in verlede maand se Bronnie. 
Ons het vertel van ’n nuwe aansoek om prospekteerregte, wat 
onder meer die Anglo-Boereoorlog-slagveldterrein (die Slag van 
Donkerhoek / Diamond Hill) in gevaar sal stel.
Ons is bly dat ons lesers wys hulle gee om en ons stuur die groot-
ste doringkrans, gevleg van haak-en-steek- en wag-‘n-bietjie-lote 
aan diegene wat nie ’n bloue duit omgee dat diere gemartel word 
en erfenisterreine bedreig word nie.
Dié maand gee ons ’n bos wit rose aan die Hoogste Hof van Appèl 
en die Konstitusionele Hof wat Stad Tshwane beveel het om inwo
ners, wat langer as ’n dekade ongeldige eiendomsbelasting moes 
betaal, te vergoed. Gaan dit regtig gebeur? Lees meer hieroor op 
bl 8.
’n Bos bloedrooi rose aan Calista Schutte, wat besig is om 400 km 
oor 90 dae op ’n perd genaamd Zorse se rug af te lê om geld vir 
die Kankervereniging in te samel. Ons vertel wat haar reistog in
spireer het op bl 10.
Rose aan die mense van Bashewa wat kinders van die Daspoort- 
gebaseerde Huis Ebenhaeser ’n pretdag met perde laat beleef het. 
Lees op bl 11 hoe baie van hulle vir die eerste keer in hulle lewe 
op ’n perd se rug gesit het.
Lekker lees aan dié maand se Bronnie. Ons sien altyd uit na lesers 
se terugvoer. Laat weet ons wat julle dink oor die dinge wat in 
Bronbergland gebeur. Stuur ’n e-pos: info@bronberger.co.za of ’n 
WhatsApp: 083-959-1016. Ons hoor graag van julle.

Bosse blomme aan 
Bronnie-lesers

kommentaar

Two new-born calves 
in the foreground 
and the third one 
who started suckling 
almost immediately 
after birth

To page 6



6 Die/The Bronberger Maart/March 2025

briewe/letters

Hier is Voortrekkergrafte 
Tian Schutte van Nelspruit:
‘Mynbou bedreig slagveldterrein’ in Die Bron-
berger se Februarie-uitgawe: Na aanleiding van 
die berig oor die moontlike mynboubedrywig
hede op die plaas Rhenosterfontein oos van 
Pretoria, wil ek net die volgende onder julle 
aandag bring. 
Jare terug het ’n oom Chris Joubert, wat op die 
plaas woonagtig was, my genooi om hom te 
besoek waarna hy my die [Schutte]-grafte gaan 
wys het. Tot my verbasing as Schutte-genea
loog besef ek toe dat dit Voortrekkergrafte is. 

Rhenoster-
fontein no 
486 was die 
eiendom 
van Wessel 
Johannes 
Schutte 
(gebore 6 September 1833), seun van die Voor
trekker Jan Francois Schutte (gebore 22 Julie 
1810) en Hester Sophia Sevenster (29 Mei 1812). 
Jan Francois Schutte is op 25 Maart 1883 daar 
oorlede. 
Die vrou uit sy tweede huwelik, Martha Salo
mina Dorothea Schoeman (gebore 8 November 
1813), is ook hier begrawe. Oorblyfsels van Jan 
Francois se grafsteen van oor die twee meter is 
hier te sien.
Die Bronberger het in ‘Rhenosterfontein: Laaste 
rusplek van Pretoriase pionier’ in Julie 2012 die 

verhaal van Jan Fran
cois Schutte en Rhenos-
terfontein vertel. – Red 

Rus sag, 
Pikkewyn
Rachelle Kruger van 
Cullinan:
Ter nagedagtenis aan 
’n besonderse hond en 
’n legende in Cullinan. 
Pikkewyn, rus sag in 
hondehemel: 16 jaar, 
sewe maande en een 
dag.

Oom Deon Coetzee, 
die jarelange apteker, 
se hondjie, Pikkewyn, 
het altyd saam met 
oom Deon apteek 
toe gekom en selfs as 
tannie Tina dorp toe 
gekom het, was hy by.
Pikkewyn het letterlik 
in die apteek grootge-
word. Selfs toe oom 
Deon 10 jaar gelede 
nog vir my gelocum 
het was Pikkewyn 
altyd aan sy sy.

Vink met onder-
nemingsgees 
Marietjie Fouché van The 
Hills: 
Die vink in ons tuin is nie 
sommer ’n hier-jy-vink nie. 
Hy het vir hom en 
sy wyfie ’n netjiese 
‘Airbnb’ rondom 
die koshouer ge
bou – so ewe met 
vier ingange!
Die kos in die 
houer is natuurlik 
nét vir hom en sy 
wyfie. Geen ander 
voëltjie kan enig-
sins naby kom nie!
Baie dankie vir uiters interessante uitgawes. Ons 
geniet elkeen terdeë.

Dankie vir my Bronnie
Hier by die Bronnie kry ons elke maand ’n 
klomp kort dankie-sê briefies van lesers en 
adverteerders. Hier is ’n paar van hulle:

Marie Hamman: Baie dankie vir Die Bronber-
ger, die maand het nou sommer ’n silwer 
randjie.

Clifford Gibbs: Baie dankie, ek waardeer 
baie. Die advertensie lyk regtig goed. Ek sien 
Jeanette [uitleg] doen dinge baie professioneel. 
Baie dankie vir julle goeie diens.

Emma Koekemoer: Die Bronberger se Febru-
arie-voorblad: Ek hou baie van die beeste in die 
veld, dis pragtig.

Renette Haesse: Baie dankie vir my gereelde 
Bronberger. Ek geniet en waardeer dit opreg.

Gert Thompson: Dankie, ek waardeer die 
leesstof.

Op ‘verskynsel’ afgekom 
Yvonne Swart van die Bronberg-bewarea:
Ons woon in die Bronberg-bewarea en terwyl 
ek in die tuin werk kom ek op hierdie ‘verskyn-
sel’ af.  Henriette 
Kieser, wie ’n onge-
looflike kennis van 
plante het, het dit 
as “Bird’s Nest Fun-
gi” geïdentifiseer.
Dit is so mooi. 

Briewe / letters . . .Briewe / letters . . .
Vanaf bladsy 5

’n Vink met ondernemingsgees

Die oorblyfsels van die Voortrekker 
Jan Francois Schutte se grafsteen

Die nes se vier ingange 
kan duidelik van bo af 
gesien word

Pikkewyn

Dit lyk kompleet 
soos ’n voëlnessie 
met eiertjies in

aktueel

Ná ’n reeks appèlle teen vroeëre hofbevele 
misluk het, word die Tshwane-metroraad 
nou gedwing om eiendomsbelasting 

van nagenoeg R300 miljoen, wat sedert 2011 
verkeerdelik gehef is, terug te betaal.
Die Bronberger het in Desember 2022 berig dat 
die Noord-Gautengse Hooggeregshof in Preto-
ria Stad Tshwane beveel het om terugbetalings 
te maak aan inwoners wat toe reeds langer as ’n 
dekade teen die ongeldige eiendomsbelasting 
wat hulle moes betaal, baklei het.
Die Bronberger het in September 2012 berig 
dat 350 woedende grondeienaars ten ooste van 

Pretoria-Oos ’n dringende openbare vergade-
ring gehou het ná hulle munisipale rekenings 
ontvang het met ’n nuwe heffing, terug geda-
teer na 1 Julie 2011, vir sogenaamde “vakante 
grond”. 
Dié heffings was vir grond wat voorheen onder 
Kungwini-munisipaliteit geval het en ’n onge
veer 700% verhoging is sonder kennisgewing of 
openbare deelnameproses ingestel. Kungwini- 
munisipaliteit is in 2011 by Tshwane ingelyf en 
daarmee saam die Bronbergse hoewegebied en 
’n hele paar luukse landgoedontwikkelings soos 
Lombardy Estate.

Dié nuwe tariewe was weens ’n verandering in 
die kategorisering van die grond. Kungwini het 
die grond as residensieel gekategoriseer en met 
Tshwane se oorname is die grond as “vakant” 
gekategoriseer.
By die destydse vergadering is ’n taakspan ge-
vorm, wat later die nie-vir-wins maatskappy, 
Malvigenix gestig het, wat as die We Can Win-
groep opgetree het. Teen Februarie 2013 het 
549 grondeienaars reeds by die groep aange
sluit.
In daardie tyd was daar reeds ’n regsgeding 
met die metroraad toe die hof Tshwane skuldig 

bevind het aan onwettige fakturering van eien-
domsbelasting aan eienaars van “vakante 
grond” in Lombardy Estate. 
Die hofbevel, wat die metroraad beveel het om 
grondeienaars terug te betaal, het egter net vir 
eienaars wat deel van die hofsaak was, gegeld. 
Die We Can Win-groep is toe ook hof toe en 
het ’n bevel gekry dat die metroraad alle ander 
eienaars van eiendom, wat op dieselfde onreg-
matige manier geherklassifiseer is, dieselfde 

vergoeding moet gee.
Stad Tshwane het ’n reeks appèlle geloods, 
maar het in die Hoogste Hof van Appèl verloor 
en in Desember 2024 ook in die Konstitusionele 
Hof. 
Dit het die regsgeding tot ’n einde gebring en 
die metroraad moet die hofbevel uitvoer. 
Die metroraad sou inwoners, wat deur die on-
regmatige herklassifikasie van residensiële 
eiendom benadeel is, se rekenings voor die 

einde van Februarie krediteer. Die raad het aan 
die een kant gesê dat die berekening van dié 
krediete afgehandel is, maar aan die ander kant 
dat sy aanspreeklikheid nog nie bepaal is nie. 
’n Aanpassingsbegrotingproses is glo onder-
weg. Lex Middelberg, ’n raadslid wat dié saak 
sedert 2012 volg, het gesê dat daar waarskyn-
lik nog honderde grondeienaars in die voor-
malige Kungwini-distrik is wat op vergoeding 
geregtig is.

Metroraad moet opdok vir belasting  wat verkeerdelik gehef is
aktueel

Weekend for warriors
through time
Mari Appel

Scouts of all ages celebrated 
Baden-Powell Weekend from 
21 to 23 February at the Wil-

lem Prinsloo Agricultural Museum 
with its rich historical backdrop. 
The weekend was organised by the 
22nd Sea Scouts group, bringing 
together scouts from across the 
Tshwane region.
The theme for this year was ‘War-
riors through time’, guiding all the 
activities and challenges through-
out the weekend. The weekend 

kicked off on the Friday evening 
with scouts gathered around a 
traditional campfire, doing skits, 
singing songs and having fun.
Saturday was action-packed with 
activities that tested both skill and 
strategy. Scouts took on a variety 
of games, including: launching 
projectiles like medieval engineers; 
following maps like skilled explo
rers; testing strategy and quick 
thinking in a maze; stalking and 
stealth training; a balance duel; 
and blowing dart precision to test 
focus and skill.

On Sunday the focus shifted 
to cultural enrichment, with 
activities such as: drum-
ming beats; Scottish High-
land game; sharpshooting; 
and traditional games that 
challenge skill and strategy.
As the weekend drew to a 
close, leaders, scouts, cubs, 
meerkats and visitors gath-
ered one last time for the 
closing ceremony. 
Groups were recognized for 
their performance through-
out 2024. 

Chanté Appel, Reuben 
de Ridder, Marlize 
Neethling and Tebogo 
Manzini, 17th Villieria

Danica Gelderblom 
and Damian Kumst, 
5th Colbyn

Calista Schutte van Rietfontein 
buite Rayton het op 4 Feb
ruarie, Wêreldkankerdag, 

weggespring om geld vir die Kan- 
kervereniging van Suid-Afrika in te 
samel. Sy is besig om 400 km oor 
90 dae oor die berge en dale rond
om Rayton, Cullinan en Donker-
hoek af te lê.
Calista vertel dat die inspirasie vir 
haar reistog en die rede hoekom 
sy bewustheid van kanker wil 
skep, haar ma, Beverley Kaffka, is. 

Beverley is in 2011 met fase vier 
borskanker gediagnoseer. ’n Dub-
bel mastektomie, chemoterapie, 
bestraling en massiewe hoeveel-
hede positiewe energie is die rede 
hoekom sy 14 jaar later nog met 
ons is, sê Calista. 
Sy glo dat die menslike gees die 
helderste skyn te midde van teen
spoed. Haar 400 km roete simboli-
seer die dapperheid en onwrikbare 
vasberadenheid wat nodig is om 
teen kanker te veg – die daaglikse 
volharding van een tree op ’n slag.

Calista lê die reis op CK 
Azreal af, ’n perd met 
die bynaam Zorse, wat 
aan professor Cheryl 
McCrindle behoort. Die 
bynaam het gekom 
omdat dié merrie neig 
om baie te sweet, wat 
wit salpeterstrepe ag
terlaat en haar soos ’n 
sebra laat lyk.
Calista vertel dat Zorse 
by hulle stalle, Fox Hill, 
op Rietfontein gebore 
is en dat Calista by was 
met die geboorte. 
Zorse is ’n Arabierperd- 
kruising; haar ma was 
’n Boerperd. Indien 
moontlik, wil Calista 
die hele 400 km op 
Zorse aflê. Met die baie 
reën in Februarie was 
die diep waterpoele 
in die paaie egter vir 
Zorse ’n uitdaging.
Deur Calista se reis te help borg, 
beteken dit dat jy bydra tot kanker-
navorsing, help om pasiënte se 
sorg te verbeter, om ondersteu
ning aan families, wat deur kanker 
geraak word, te gee en gemeen
skapsuitreikprogramme te onder-
steun.
Om by te dra, besoek backabuddy.

co.za/campaign/canter-4-cancer. 
Jy kan ook ’n e-pos stuur na asny-
ders@cansa.org.za om borgskap 
per kilometer te bied.
Nog ’n moontlikheid is om ’n 
koperhartjie te borg ter nagedag
tenis aan iemand wat die stryd ver-
loor het of in ondersteuning van 
iemand wat teen kanker veg. Dié 

ons mense

hartjie met die naam van die mens 
van jou keuse word aan Calista se 
saal vasgemaak en maak die reistog 
so mee. Ná die uitdaging sal die 
hartjies by een van die Kankerver
eniging se sentrums gesit word as 
’n huldeblyk en baken van hoop.
Vir meer inligting besoek Calista se 
Instagram-blad: 
instagram.com/canter4_cancer/.

Calista en Zorse pak 400 km oor 90 dae  aan ten bate van kanker

Kinders van die Daspoort-geba-
seerde Huis Ebenhaeser het op 

8 Februarie ’n pretdag met perde 
op Bashewa beleef.
Hulle kon kontak met miniatuur 
perdjies van Happy Hooves Minia-
tures en Roots and Wings minia-
ture-stoet maak en Stake Night 
Stables @ Jireh-ryskool het twee 
perde voorsien waarop die kinders 
kon ry. Vir die meeste van die kin
ders was dit hulle eerste ervaring 
met perde.
Hulle het die kans gekry om die 

perdjies te roskam en is gewys 
hoe om die hoewe skoon te maak. 
Kinders kon die perdjies self lei en 
hanteer en die kleiner outjies kon 
selfs op ’n miniatuurtjie ry. 
Die jeuggroep van X3DE, ’n inter
kerklike jeugorganisasie, het ’n 
prettige program aangebied. Ná 
middagete was dit tyd vir hulle 
geestelike program.
Die kinders is met hamburgers vir 
middagete en roomys vir nagereg 
bederf. Elke kind het ’n lekkergoed-
pakkie gekry om huis toe te neem.

Calista se ma, Beverley Kaffka, by 
Zorse

Calista en Zorse in die reën

Calista en Zorse op een van die gebied se 
grondpaaie   Foto’s: Verskaf’n Moeë Calista en Zorse

Die twee is gereed 
vir aksie

Kinders kon die miniatuurperdjies 
leer ken   Foto’s: Verskaf

ons mense

Eerste blootstelling aan perde

Groter kinders kon op ’n perd se rug sit

Calista Schutte en Zorse by ’n plakkaat wat vertel 
wat sy doen

brokkies/snippets brokkies/snippets

Het jy gehoor? / Have you heard?
Het jy gehoor dat De Kat TV vroeg in April ’n 
draai op Cullinan gaan maak? Die vervaardigers 
het laat weet dat hulle opgewonde is om dié 
historiese diamantdorp in hulle nuwe TV-reeks te 
wys. Die program vertel die stories van ons land 
se mees besonderse dorpe en Cullinan is gewis 
een van hulle. Die uitsending sal in die TV-reeks 
van Julie 2025 tot Januarie 2026 te siene wees.

Die Pretoria Fees word van 19 tot 21 April, daagliks van 9 vm tot laaste 
rondtes teen 9.30 nm by Legends Avontuurplaas, Rhenosterfontein op 
die R515 gehou. Op die Alte Lekka Musiekverhoog tree van die room van 
Suid-Afrikaanse musiekkunstenaars op. Daar gaan ’n lugskou en ander 
lugvaartaktiwiteite, soos helikopterritte en selfs ’n SAPFA spoed-tydren 

wees. Besoekers kan uitsien na ’n verskeiden-
heid kraampies met handgemaakte items en 
heerlike kos. Demonstrasies en aktiwiteite 
strek van braai- en rookdemonstrasies, giftige 
slang-demonstrasies, ’n perdeskou, rodeo, 
ponie-ritte, kameelritte en skyfskiet tot byl-
gooi, ren-simulator en allerhande speletjies. 
Vroeë kaartjies vir volwassenes kos R240 en vir kinders onder 12, R190 en 
is by iTickets beskikbaar. Kinders onder drie jaar oud gaan gratis in. Toe
gangskaartjies sluit onbeperkte ritte op 10 pretparkmasjiene in.

Die Erfenisstigting se Navorsingstrust nooi 
navorsers uit om vir finansiering vir gevor-
derde studie aansoek te doen. Die sluitings-
datum vir aansoeke is 31 Maart. Finansiering 
vir gevorderde studie oor Afrikaner- en Afri-
kaansverwante onderwerpe is tans beskikbaar. 
Navorsing moet aan streng akademiese vereistes voldoen en die resultate 
moet in Afrikaans gepubliseer word. Om aansoek te doen, kontak Lizette 
Jansen by lizette@kultuurtuiste.org.za. 

Die Cullinan Country Musiekfees is op 5 April van 9 vm tot 5 nm by 
die Hervormde Kerk se gronde oorkant Africa Tanks op die R515-
pad. Kunstenaars sluit in Chris Else, Gerhard Supra, AJ DeVos, JJ West 
en Cullinan se eie Kabous. Daar gaan kraampies met kuns en hand-
werk wees, koskraampies en ook boetiek-brouers en -distilleerders. 
Kaartjies is by Quicket beskikbaar of by die hek teen R150. Kinders onder 
18 gaan gratis in. Kaartjies sluit toegang, ’n proe-glas, onbeperkte proe en 
optredes deur die kunstenaars in. Vir navrae kontak Danie Booysen van 
Cullinan Events Co: 082-926-4326 of info@cullinaneventsco.co.za.  

’n Kaktus en vetplant-basaar word op 5 en 6 April vanaf 8 vm by Karoo 
Kwekery op die hoek van Albethstraat en Lynnwoodweg, Die Wilgers ge-

hou. Vir meer inligting, skakel 066-517-2269 
of stuur ’n e-pos: karookwekery@gmail.com. 

The Pretoria Old Motor Club has a 
motor show of vintage and veteran 
cars and bikes as well as slot car racing 
from 10 am to 2 pm on 13 April. Food 
and drinks will be available and 
there is a picnic area and braai facili-
ties. Admission is R30 and children 
go in for free. Proceedings of the day will be donated to Sonitus School 
for hearing impaired children. The club house is on the corner of Keuning 
and Fred Davey Streets, Silverton. Contact Sakkie Fischer: 082-551-5305 
or fischer@vodamail.co.za; Claude Stander: claude@stander2.co.za or 
082-570-2498 and Emil Kushke: 082-655-4879 or kusch@mailzone.co.za.  

‘Stinkhout’ met Frank Opperman en Wilhelm van der Walt word om 4 nm 
op Sondag 13 April by Fairtree Atterbury-teater opgevoer. Louw keer van
uit Londen na sy gesin se kleinhoewe terug ná die skielike dood van sy 
jonger broer, Schalkie. Hulle pa, Gert, woon nou alleen op die kleinhoewe. 
Louw was jare laas by die 
huis en is verbaas om te 
sien hoe vervalle dit is. 
Dié is ’n storie oor ’n pa en 
seun wat rekenskap moet 
gee van hulle verlede, 
maar sukkel om mekaar 
te vind. ‘Stinkhout’ het by 

Momentum Beleggings 
Aardklop 2024 toeken-
nings ontvang vir beste 
toneelproduksie, beste 
teks en beste akteur 
(Opperman), asook die 
Hartsvriende-toekenning 
vir die beste algehele 
produksie by die fees. Die 
teater is in Daventrystraat 
4, Lynnwood Manor. 
Kaartjies kos R220 en is by 
seatme.co.za beskikbaar.

Chris Chameleon vier in 
2025 die 20ste herdenking 
van sy album, ‘Ek herhaal 
jou’. Hierdie ikoniese 
album het Ingrid Jonker se 
poësie met aangrypende 

toonsettings en melodieë vereer. Die album is 
wyd in Suid-Afrika, sowel as Nederland en België 
erken, met erkenning deur die Suid-Afrikaanse 
Akademie vir Wetenskap en Kuns, die Federasie 
vir Afrikaanse Kultuur, verskeie nasionale en streekstoekennings. In sy 
eerbetoon aan Ingrid Jonker en haar tydlose werk, het Chris besluit om 
dié spesiale herdenking met die konsertreeks ‘Ek Herhaal Jou Weer’ te vier. 
Hy voer ‘Ek herhaal jou weer’ om 1 nm op 27 April by Railways Cafe onder 
in Oaklaan, Cullinan op. Die program sluit ook “die toonsettings wat nie 
die album gehaal het nie” in – ’n verrassingsfees van toonsettings wat nog 
nooit vantevore gehoor is nie. Kaartjies is by Quicket beskikbaar. 

‘Die Singkamer: Bring en Sing’ word om 
7 nm op 12 April by AfriForum-teater aan-
gebied. Die gasvrou is sanger en liedjie
skrywer, Jaid River (Jeanlie Minnie) en die 
gaskunstenaar is Leon Gropp. Gaan geniet 
’n aand vol stories, musiek en grappies. Die 
teater is in die Greenlyn Village-sentrum op 
die hoek van Thomas Edison- en 13de Straat, 
Menlopark. Kaartjies kos R200 en is by afriforumteater.co.za beskikbaar.

•  •  •

•  •  •

•  •  •

•  •  •

•  •  •

•  •  •

•  •  •

•  •  •

In response to the high demand for our services and the 
rapid growth of our organization, we currently have a num-
ber of job openings for sales consultants at our Pretoria, 
Lynnwood marketing office. 

This presents an exciting opportunity for individuals who 
wish to determine their own income while enjoying flexible 
working hours.

Unlock the potential for a monthly six-figure commission- 
based income, complemented by a target-based bonus. 
We are seeking candidates with a genuine passion for sales 
who possess reliable transportation. Having proficiency in 
both English and Afrikaans is beneficial. Be able to work on 
Excell, Word, Teams/Zoom.

No prior experience is required, as comprehensive product 
and sales training will be provided in-house. Seize this 
opportunity by submitting your CV to Engelett.

Kindly submit your CV to Engelett@serr.co.za 
to seize this opportunity.

Sales Consultants

Die aggressie van perdebye 
het verlede jaar groot nuus 
gemaak toe die 63-jarige 

Elsabe Juyn, ’n regsassistent en 
direkteur van die Patriot vir Min-
derhede-beweging, op die gesin 
se plaas in die Dinokeng-gebied 
dood is. ’n Swerm perdebye het 
haar getakel en haar man, Marius 
Coertze, ’n prokureur, het tever
geefs mond-tot-mond asemhaling 
toegepas.
Die kenners sê dat ’n perdeby ’n 
mens gewoonlik net steek wan-
neer hy bedreig voel of as jy naby 
sy nes kom. Anders as bye, kan 
perdebye meer as een keer steek 
en die gesteekte plekke kan van-
weë die gif opswel. Mense wat vir 
die gif allergies is, kan flou word, 
nie asem kry nie en blase op hulle 
vel kry.
Die Duitse perdeby, Vespula germa-
nica, ook bekend as die geelbaad-
jie-wespe, is ’n indringerspesie in 
Suid-Afrika wat hulle kartonagtige 
neste ondergronds maak. Hulle 
hou ’n bedreiging vir plaaslike in-
sekte, soos heuningbye, in. Dié ag
gressiewe perdebye was ook in die 
nuus toe hulle boere in die Wes-
Kaap verhinder het om hulle oeste 
van druiwe en vrugte te pluk.
Daar is meer as 30 000 verskillende 
soorte perdebye en die horde we-

tenskaplike klassifikasies sal ’n leek 
gewis verwar. ’n Mens kan maar sê 
dat as ’n vliesvlerkige ’n smal mid-
dellyf en ’n angel het en as hy ’n 
nes bou, hy as ’n perdeby tel. 
Volgens wukihow.com gaan die 
oorgrote meerderheid spesies nie 
daadwerklik probeer om jou te 
steek nie. 
Die drie hoofkategorieë sluit sosia-
le perdebye, alleenlopers en para-
sitiese perdebye in. Sosiale perde-
bye woon in ’n kolonie van hon
derde individue. Die oorgrote 
meerderheid perdebye is egter 
alleenlopers. Parasitiese perdebye 
is gewoonlik ook alleen, maar ge-

bruik hulle angels om eiers in prooi 
te lê.
Die kenners sê jy moet na die nes 
kyk as jy wil weet met watter soort 
perdeby jy te doen het. Dit moet jy 
natuurlik van ’n veilige afstand af 
doen, want perdebye sal aanval as 
jy te naby aan die nes kom.

Nes
Die aggressiewe Duitse perdeby 
maak sy nes op die grond; dan is 
daar ondergrondse neste en neste 
in boomtoppe, op vensterbanke 
en oorhangende dakke wat deur 
die Saksiese en middelwesp ge-
maak word. Daar is selfs koekoeke 
wat ander perdebye se neste ge-
bruik.
Wukihow.com sê dat ‘papierperde-
bye’ se neste lyk of dit van papier 
gemaak is, ‘geelbaadjies’ se neste 
lyk soos hopies rots met heuning
koeke op en nog ’n paar ander 
alleenlopende modderbouers bou 
kleiner strukture uit modder.
Sosiale perdebye se voedsel be
staan uit suikers en proteïene. Die 
volwassenes kry suikers uit vrugte, 
boomsap en blomnektar. Die lar-
wes het meer proteïene nodig en 
word in hulle selle deur werksters, 
wat insekte en stukkies vleis uit 
karkaste vir hulle bring, gevoer. 
So kry hulle vloeibare kos (uit die 

werkster se krop) en vaste kos. 
Die larwe kan terselfdertyd ook ’n 
vloeistofdruppel met hoë voe-
dingswaarde uitskei wat die werk-
sters inneem. Die werksters voed 
nie net die larwes nie, maar ook 
die koningin, mannetjies en jong 
werksters.

Voordele
Volgens Seirian Sumner hou per-
debye baie voordele vir die mens-
dom in en een daarvan is plaag-
beheer, omdat hulle ’n verskeiden
heid ongewerweldes, van kakker-
lakke tot vlieë, jag. Perdebye as ’n 
groep is belangrik vir die handha
wing van gebalanseerde ekosis
teme. 

Twintig selfsorg-eenhede, ’n boetiekbier-
brouery, ’n restaurant met teetuin, ont-

vangs, kantoor, swembad, padelbaan en ’n 
winkel vir die verkoop van padel-toerusting 
word op die Bashewa-kleinhoewes beplan.
Matthys Johannes Loubser van gedeelte 93, 
’n gedeelte van gedeelte 48 van die plaas 
Rietfontein 395 JR, voorheen as plot 42 Ba-
shewa bekend, het by Stad Tshwane vir toe-
stemmingsgebruik vir dié ontwikkeling aan
soek gedoen. 

Kommentaar en besware kon tot 13 Februa-
rie ingedien word. Inwoners het aangedui dat 
hulle besorgd is oor grondwater (boorgate) 
wat nie verdere ontwikkelings van dié aard 
kan ondersteun in ’n landbougebied waar 
daar geen munisipale watertoevoer is nie.
Hulle is ook bekommerd dat die gaste by 20 
selfsorg-eenhede en ekstra besoekers aan 
die sportfasiliteite ’n toename in verkeer op 
Garstfonteinweg-verlenging sal meebring en 
vra of ’n verkeer-impakstudie gedoen is.

Sosiale perdebye is opportuniste, 
wat ’n verskeidenheid prooi jag, 
maar alleenlopende perdebye is 
spesialis-roofdiere en het ’n groot 
potensiaal as bio-beheermiddels. 
Seirian sê dat daar vreemd genoeg 
net vier soorte alleenlopende per-
debye in die handel vir biologiese 
pesbestryding beskikbaar is. Sy sê 
dat die mensdom op soek moet 
wees na meer volhoubare benade-
rings tot die landbou as skadelike 
chemikalieë.
Seirian skryf dat perdebye bestui
wers is en dat sommige plante 
– 164 plantspesies in ses families – 
heeltemal van perdebye afhanklik 
is vir bestuiwing. Die meeste hier-

van is orgideë wat ontwikkel het 
om vroulike perdeby-feromone na 
te boots. Sommiges lyk selfs soos 
die agterkant van ’n perdeby.

Antibiotika
Seirian sê dat die gif van die alleen-
lopende en sosiale perdebye anti
biotika bevat, wat hulle prooi vars 
en siektevry hou. Die larwesafskei
dings van sosiale perdebye is ook 
ryk aan antimikrobiese middels, 
wat die werkers oor hulle lywe 
smeer en in nesmaak gebruik. Baie 
van dié middels het potensiële 
voordele vir menslike gesondheid 
omdat dit siektes, wat deur bakte
rieë veroorsaak word, bestry.

Sy sê dit werk spesifiek 
goed teen Mycobacte
rium abscessus, ’n bakterie 
wat weerstandig teen 
baie soorte antibiotika 
is. Perdebyneste het ook 
antibiotiese eienskappe 
wat Streptococcus mutans, 
’n bakterie wat met tand-
bederf verband hou, bestry. 
Volgens Seirian neem die alleenlo-
pende modderbouers noodsaak-
like minerale in hulle klei-neste in, 
wat dit ryk bronne van yster, sink, 
magnesium en kalsium maak. Dit is 
hoekom kinders en swanger vroue 
in dele van landelike Afrika aan dié 
neste smul. 

Sy sê dat die opwindendste me
diese potensiaal van perdebye iets 
genaamd ‘mastoparan’ is. Dit word 
in die gif van sosiale perdebye ge-
vind en is ’n familie van amfipatie
se peptiede wat by voorkeur kan
kerselle bo gesonde selle teiken. 
Seirian sê egter dat dit nog nie 
prakties toepasbaar is nie.

Die gif van perdebye kan gesondes laat  sterf en siekes genees
ons omgewing ons omgewing

Nuwe ontwikkeling op Bashewa beplan

Vespula germanica   Foto: Wikipedia

’n Papiernes
Bron: Skermgreep van video

’n Moddernes
Bron: pestcontrolhacks

Die kleinhoewe waar die kennisgewing oor die ontwik-
keling opgesit is   Foto: Verskaf

Gebied beveg kommandowurms
Dit blyk of die kommerwek-

kende uitbraak van Afrika- 
kommandowurms in die 

Bronkhorstspruit- en Cullinan-dis-
trik onder beheer gebring is.
Teen die begin van Maart het die 
veiligheidsvoorsitter van die 
Bronkhorstspruitse TLU, Faan 
Roets, gesê dat daar steeds wurms 
is, maar sedert boere in Februarie 
gif begin toedien het, is daar nog 
geen volwasse wurm opgemerk 
nie. 

Hy het gesê dat ’n groep staats-
entomoloë die gebied reeds op 
11 Februarie besoek het en beves-
tig het dat dit die Afrika-komman
dowurm is wat die gebied teister. 
Op 17 Februarie het CropLife Suid- 
Afrika verskeie kennisgewings oor 
’n moontlike uitbreking van Afrika- 
kommandowurms, Spodoptera 
exempta, ontvang.
Volgens CropLife SA kan dié wurm 
swart, bruin of groen wees. Dié uit-
braak is duidelik die swart sosiale 
variant, wat gewoonlik in massas 

op grasse gevind word.
Doktor Gerhard Verdoorn, direk-
teur van die Griffon Gifinligting
sentrum en konsultant vir die land-
bou-chemiese bedryf, het dié 
plaag as ’n reuse uitbraak beskryf. 
Hy het bevestig dat sipermetrien 
die aangewese gifstof vir gebruik 
teen die kommandowurm is.
Volgens CropLife SA is chemiese 
beheer effektief as die Afrika-kom-
mandowurms betyds gekry word. 
Dit moet aangewend word sodra 
die kommandowurms verskyn – 
wanneer hulle 1–5 mm lank is.
Volgens CropLife SA word die toe-
diening van gif nie aanbeveel as 
wurms die volwasse stadium be
reik het nie, omdat die grootste 
skade aan landbougewasse en 
weiding dan reeds gedoen is en 
die volwassenes heel waarskynlik 
gaan wegbeweeg en nie ’n tweede 
generasie op dieselfde plek sal 
voortbring nie.
Kommandowurms vreet hoofsaak-
lik gras, maar kan ook graange-
wasse beïnvloed en veral weiveld 
kwesbaar maak. Hulle stel ’n sia-
niedagtigheid vry wat vir beeste 
giftig is. CropLife SA sê dat gevalle 
aangemeld is waar beeste op 
Kikuyu-gras wei. Simptome begin 
gewoonlik 10 dae ná die wurms te 
voorskyn gekom het. 

Beeste se slukvermoë word aan
getas, hulle kwyl lang ‘stringe’ 
waterige spoeg en is erg dors. Die 
beeste kan ook tot ’n geringe mate 
opgeblase wees, hulle tande kners 
en kan senu-trekkings kry. Daar 
word aanbeveel dat beeste vir 40 
dae uit weiding wat aangetas is, 
verwyder word.
CropLife SA het gevra dat alle 
boere op die uitkyk vir komman
dowurms moet wees en foto’s met 
liggingsbesonderhede aan 
dr Gerhard Verdoorn: 
082-446-8946 of Hiresh Ramanand: 
082-497-6975 moet WhatsApp. 
Dié inligting sal na die Direktoraat 
Plantgesondheid van die Nasio-
nale Departement van Landbou 
aangestuur word.

Die krioelende massas wurms van 
naderby beskou
Bron: Veeplaas-skermgreep

Die Afrika-kommandowurm, Spo
doptera exempta   Bron: Wikipedia

’n Skerm
greep uit ’n 
video, wat 
op ’n plaas 
in die Bronk-
horstspruit-
omgewing 
geneem is, 
wys die 
wurms 
langs ’n 
grondpad
Bron: Veeplaas 
Tydskrif

aktueelaktueel

Angie Kleijn

’n Treffende foto van vier immi
grante-broers in Pretoria het ’n 
Hollandse navorser se nuuskie

righeid so geprikkel dat sy in argie- 
we begin rondkrap het om uit te 
vind wie dié broers was en hoe 
hulle in die Zuid-Afrikaansche 
Republiek (ZAR) beland het. 
Die enigste broer wat in die ZAR 
agtergebly het, se lewensverhaal 
is nou vervleg met dié van die 
republiek se eerste museum en die 
eksentrieke mediese dokter wat 
die Pretoriase Dieretuin gestig het.

Geri van den Boom vertel dat sy ’n 
hele ou foto-album op ’n aanlyn- 
veiling gekoop het om die foto van 
die vier broers in Pretoria in haar 
besit te kry. Die album het eens 
aan Johannes Nannes 
Swierstra (1835), ’n timmer-
man van Friesland, en sy 
vrou Joukje, ’n nooi Meijer, 
behoort. Die gesin het in 
1887 na Amsterdam verhuis 
en ’n winkel in tee, koffie en 
kakao oopgemaak. Hulle 
het ses seuns gehad en die 
eerste seun wat na die ZAR 
vertrek het om daar as en-
tomoloog te gaan werk, 
was Cornelis Jacobus Swier-
stra. Drie ander broers – 
Nanne Johannes, Bartholo-
meus Nicolaas (Bart) en 
Tjerk Johannes – het Corne
lis gevolg en tussen 1896 
en 1898 vertrek.

Broers
Geri se navorsing wys dat 
Nanne Johannes waarskyn
lik reeds in die land was toe 
sy vrou en hulle kind in 
1903 na Britstown in die 
Noord-Kaap vertrek het. Sy 
kon niks oor Nanne in die 
Suid-Afrikaanse argiewe 
opspoor nie, maar hy het 
in 1912 weer saam met sy 
gesin in Heerlen, Holland 
opgeduik. Hy was ’n lid van 
die behuisingsvereniging, 
Eigen Haard, en was ’n boek-
houer by die spoorweë.

Bart het Pretoria reeds in 1900 ver-
laat. Hy is terug Amsterdam toe 
waar hy as munisipale beampte 
in die openbare werke-afdeling 
aangestel is. Hy was vir die herstel 
en onderhoud van hawes en brûe 
verantwoordelik en het van klerk 
tot hoofklerk en later bevelvoerder 
gevorder.
Tjerk is in 1896 agter Cornelis aan 
Pretoria toe. Hy was glo net ’n klein 
rukkie daar en wou nie in die ZAR 
woon ná die Britte dit oorgeneem 
het nie. Vanaf 1914 het hy by ad
junk-kommissies in die Amster-
damse munisipaliteit gewerk en 
was ’n administratiewe beampte, 
meestal werksaam by die doeane 
of belastingdienste.
Cornelis, die broer wat in Pretoria 
agtergebly het, is op 22 Oktober 
1873 in Amsterdam gebore toe sy 

familie in Doustraat, Ge-
rard 120 gewoon het. Hy 
het entomologie by die 
Universiteit van Amster-
dam studeer en het in 
1894 Pretoria toe getrek. 
In 1896 het hy by die 
Staatsmuseum onder die 
eerste voltydse direkteur, 
dr Jan Willem Boudewijn 
Gunning, begin werk.

Dr Gunning
Dr Gunning is op 3 Sep-
tember 1860 in Hilver-
sum, Noord-Holland as 
die tweede seun van 
die bekende Hollandse 

teoloog, Johannes Hermanus 
Gunning, en sy vrou, Johanna Ja
coba, gebore. Jan het as mediese 
dokter aan die Universiteit van 
Amsterdam, Leiden-universiteit en 
Jena-universiteit gekwalifiseer. 
Hy het in 1884 ’n mediese praktyk 
in die Oranje Vrystaat oopgemaak. 
Daar het hy op 10 November 1884 
met Susanna Neethling getrou. 
Hulle het Kaap toe getrek waar hy 
as mediese dokter praktiseer het 
tot hy in 1897 as die eerste direk
teur van die Staatsmuseum in Pre-
toria aangestel is, ’n pos wat hy 
tot sy afsterwe op 26 Junie 1913 
gevul het.

Na bladsy 20

Foto van vier broers vertel
’n ou Pretoria-verhaal

Dr Jan Willem Boudewijn Gunning
Bron: Wikimedia

Tjerk Swierstra
Bron: digidoka: Geri van den Boom

Cornelis Jacobus Swierstra in1909
Bron: Wikimedia

Die Swierstra-broers in 1899 in Pretoria, van links 
na regs: Nanne Johannes; Bartholomeus Nico-
laas; Tjerk Johannes; en Cornelis Jacobus
Bron: digidoka: Geri van den Boom

toeka se daetoeka se dae

toeka se dae

Foto van vier broers . . .Foto van vier broers . . .
Vanaf bladsy 19

Die Staatsmuseum is in 1892 deur 
Willem Johannes Leyds gestig en 
was aanvanklik in ’n kamer langs 
die kloktoring op die boonste vloer 
van die ou Raadsaal op Kerkplein. 
In 1894 het die regering die mu
seum na ’n gebou by die Pretoriase 
varsproduktemark, min of meer 
waar die Staatsteater vandag is, 
geskuif. 
Dié gebou het gou te klein geword 
om die versamelings te huisves en 
in Desember 1898 het die regering 
besluit om ’n nuwe gebou in Boom-
straat te bou. Die argitek was Sytze 
Wopkes Wierda en dr Nicolaas 
Mansvelt het die hoeksteen op 
22 Julie 1899 gelê. 

Oorlog
Die Anglo-Boereoorlog het op 
11 Oktober 1899 uitgebreek en die 
bouproses is onderbreek. Intussen 
is ’n groeiende aantal dieretuin- 
diere in die agterplaas van die 
museum by die varsproduktemark 
gehuisves. 
As direkteur van die Staatsmu
seum, het dr Gunning inwoners 
naby aan die museum gevra om 
oor die geraas en reuk van die die-
re in die museum se agterplaas te 

begin kla. Hy het toestemming 
gekry om sy diere na die perseel in 
Boomstraat te skuif en die eerste 
diere het op 21 Oktober 1899 in
getrek.
Cornelis, die Swierstra-broer wat 
onder dr Gunning gewerk het, het 
dié trek nie meegemaak nie. Hy 
het in 1899 ’n ZAR-burger geword 
en is in Oktober daardie jaar vir 

militêre diensplig in die Hollandse 
Korps opgeroep om in die Anglo- 
Boereoorlog te gaan veg.
Toe die Britte Pretoria op 5 Junie 
1900 ingeneem het, was die mu
seumgebou amper klaar en die on-
voltooide gebou is deur die Britse 
magte as kantore gebruik. Dr Gun-
ning het versoek dat Cornelis in sy 
pos by die museum heraangestel 
word en in September 1900 was 
Cornelis vir die entomologiese, 
etnografiese en geskiedkundige 
versamelings verantwoordelik.
Die museumgebou is uiteindelik 
in 1902 voltooi en die amptelike 
opening met volledige uitstallings 
was op 15 Desember 1904.

Trou
Intussen is Cornelis met Niesje, ’n 
nooi Kwak, getroud. Dit was op 
8 Mei 1900 of 1901 in Pretoria. 
Niesje is op 4 Maart 1879 in Am
sterdam as die dogter van Jan 

Kwak en sy vrou, Willempje Posch, 
gebore.
Cornelis en Niesje het ’n seun en 
dogter gehad, Joukje Gezina 
(Geonsina) en Cornelis Jacobus. 
Niesje het Cornelis se belangstel
ling in insekte gedeel en teen die 
einde van 1906, die jaar toe Cor
nelis assistent-direkteur van die 
museum geword het, het sy ’n hele 
aantal kewers, skoenlappers en 
motte vanuit die Pretoria-distrik 
aan die museum geskenk. In 1908 
het sy weer insekte uit verskeie 
ordes, wat sy in die omgewing 
versamel het, geskenk.
In Januarie 1908 het Cornelis ’n 
stigterslid van die Transvaalse 
Biologiese Vereniging geword en 
later, in 1916, ’n stigterslid van die 
verenging wat dit opgevolg het, 
die Suid-Afrikaanse Biologiese 
Vereniging.

Hy was in 1906 en weer vanaf 
1915 ’n lid van die Suid-Afrikaanse 
Vereniging vir die Bevordering van 
Wetenskap. Cornelis het in 1908 ’n 
lid van die Royal Society of South 
Africa geword en in herkenning 
van sy werk met insekte is hy as ’n 
genoot van die Royal Entomologi-
cal Society aangestel.
In 1909 het Cornelis sy ‘Check list 
of Lepidoptera-Rhophalocera of 
the Transvaal, with notes on some 
species’ in die ‘Annals of the Trans-
vaal Museum’ Vol.1(4) gepubliseer. 
Sy ander bydraes het gegaan oor 
rotsgraverings in die Transvaal 
(1909), beskrywings van drie nuwe 
skoenlapperspesies (1909) en oor 
die museumdirekteur, dr HG Brei
jer, se skoenlapperversameling 
vanuit Mosambiek (1915).

Tragedie het getref toe Cornelis se 
geliefde Niesje op 30 Julie 1911 in 
Pretoria oorlede is. Sy was maar 32 
jaar oud. Die jaar daarna het Cor-
nelis met Antonia Johanna Franken 
getrou, saam met wie hy ook ’n 
seun en dogter gehad het: Johan 
Leendert en Margaretha Elisabeth 
Anna. Cornelis en Antonia is in 
1933 geskei.
Cornelis was van 1922 tot sy aftre-
de in 1946 die Transvaal-museum 
se direkteur en is in 1936 as die 
eerste president van die Suid-Afri-
kaanse Museumvereniging aan-
gestel. Hy is op 11 Maart 1952 in 
Pretoria oorlede. ’n Rare voël, Pter-
nistis swierstrai, endemies aan An
gola, is na hom vernoem.
Wat het oor die jare met die ou 
museum by die dieretuin gebeur? 

Teen 1930 is historiese, etnogra-
fiese en argeologiese versamel-
ings daar uitgestal. Die meeste 
versamelings is geskenk en die 
naam van die skenker was deel van 
die uitstalling. 
Teen 1952 het die museum met ’n 
volledige Voortrekker kultuurhis-
toriese uitstalling gespog. Die 
Anglo-Boereoorlog versameling is 
in 1972 bygevoeg.
Die ou museum, wat toe as die Na-
sionale Kultuurhistoriese Museum 
bekend gestaan het, is in 1991 as 
hoofkantoor toegemaak. Uitstall-
ings in die oostelike deel is daardie 
jaar erg beskadig toe ’n pyp gebars 
het. Nog ’n pyp het in Julie 1992 
gebars en onherroeplike skade is 
aangerig.

Op 1 April 1999 is die ou museum 
met verskeie ander museums, soos 
die Transvaal-museum, verenig in 
die omskepte ou Munt oorkant die 
stadsaal. Die Transvaal-museum is 
in April 2010 na die Ditsong Nasio
nale Natuurhistoriese Museum 
hernoem.

Cornelis Jacobus Swierstra op ’n later 
ouderdom   Bron: s2a3.org.za/bio

Die verflenterde ‘museum’-bord by 
die ou Staatsmuseum 
Bron: dutchfootsteps.co.za

Die Transvaal-museum oorkant die 
stadsaal   Bron: Wikimedia

Dr Nicolaas Mansvelt lê die hoeksteen van die Staatsmuseum op 22 Julie 1899
Bron: artefacts.co.za, bygedra deur Lila Komnick uit ‘Collections of the Library of Parliament’

Die ou museum se hoofin-
gang in Boomstraat
Bron: artefacts.co.za met dank 
aan Vriende van Tshwane 
Erfenisnavorsingsentrum

Personeel van die Transvaal-museum in Maart 1909. Agter, van links na regs: 
Thomas Jenkins; Alwin K Haagner (superintendent van die Nasionale Diere-
tuin), Fred O Noome (taksidermis); en AS Kea. Voor, van links na regs: M Col-
lins; Cornelis Swierstra (assistent direkteur); dr Jan Willem Boudewijn Gun-
ning (direkteur); R Leendertz (botaniese assistent); en S Viljoen   Bron: Wikimedia

Kantoor van 
die Amster-
damse bevel-
voerder van 
Openbare 
Werke: hawes 
en brûe 
Bron: digidoka: 
Geri van den 
Boom

Die museum 
by die ou 
varsproduk-
temark
Bron: Pretoria 
Historia

toeka se daetoeka se dae

Die vervalle 
ou museum 
op die diere-
tuin-perseel
Bron: artefacts.
co.za – Annelise 
Lange

Francois Hartzenberg, ’n 18-jarige 
ysskaatser met Down-sindroom, 

het reeds in drie programme op 
provinsiale vlak meegeding en 
hoop om na interprovinsiale en 
nasionale kompetisies te vorder. 
Sou hy kwalifiseer, sal hy die eerste 
Suid-Afrikaanse ysskaatser in sy 
kategorie wees om nasionaal mee 
te ding.
Francois is ’n lid van Klub 21 by The 
Grove-koopsentrum se ysskaats-
baan. Sy afrigter, Konrad Giering 
van Evolution on Ice, vertel dat 
die vreugde wat Francois op die 

ysskaatsbaan vind, baie spesiaal is. 
Op die ys voel hy vry en ’n mens 
kan sien hoe hy glinster as hy sy 
roetines in kompetisies uitvoer. 
Francois is mal oor die skare se ge-
juig en sy entoesiasme is aansteek-
lik. Hy raak baie opgewonde oor 
applous en wuif graag vir die toe-
skouers, sê Konrad.
Soos die karakters in sy gunsteling 
film, ‘Cool Runnings’, is Francois be-
sig om ’n nuwe weg te baan en te 
bewys dat passie en toewyding ’n 
mens kan help om enige struikel
blok te bowe te kom. 

Die Pretoria-Oos Begraafplaas is uiteindelik in 
Februarie skoongemaak. Besoekers aan dié 

begraafplaas in Mattstraat, Pretoriuspark het 
gekla dat grafstene deur lang gras toegegroei is 
en dat bome se takke toegang na seker grafte 
versper het. 
Hulle het ook gesê hulle voel nie veilig nie om-
dat inwoners van die Cemetery View informele 
nedersetting daar rondloop en mense lastig 
val. Daar is geen muur aan die begraafplaas se 
westekant nie, wat inwoners van dié nederset-
ting toegang tot die begraafplaas gee.
Die Bronberger het in Augustus verlede jaar 

berig dat inwoners en private instansies genooi 
word om by die Gemeenskapsverbeterings-
gebied-inisiatief om die Pretoria-Oos begraaf-
plaas van agteruitgang te red, aan te sluit.
Die plan is dat dié groep die munisipaliteit sal 
help met instandhouding en ook om ’n muur 
aan die begraafplaas se westekant te bou om 
besoekers se veiligheid te verseker. Dit kom 
voor asof daar nie veel vordering met so ’n 
inisiatief was nie.
Metro-woordvoerder, Lindela Mashigo, het gesê 
dat daar vorige jare grassny-tenders in plek was, 
waar die munisipaliteit eksterne diensverskaf-

fers gebruik het om interne spanne te help. 
Dié proses is in Augustus verlede jaar tot halt 
geroep. Volgens Lindela is rommelverwydering 
by die begraafplaas voortaan vir Maandae en 
Vrydae geskeduleer.

Francois Hartzenberg en sy 
afrigter, Konrad Giering, op 
die ysskaatsbaan

Konrad Giering en Francois 
Hartzenberg, spoggerig in sy 
super-held uitrusting   
Foto’s: Verskaf

ons mense

Baanbreker op ys

Die Pretoria-Oos Begraafplaas in ’n beter toestand
Foto: Stad Tshwane

Begraafplaas kry uiteindelikBegraafplaas kry uiteindelik    aandagaandag

‘Kom ons leef gesond’ was die tema 
van die Tierpoort Seniors se Maart- 

byeenkoms, spesiaal gereël om by 
Menseregte-maand aan te sluit.
Dit was dié Seniors se eerste byeen
koms by die Citton-familie se The 
Countryside, wat deel van The Lake-
side in Grahamweg vorm.
Die groot groen grasperke het ’n 
mens dadelik na die koel, ruim stoep 
uitgenooi waar die oranje versierde 
tafels op die gaste gewag het.
Dr Dewald Steyn, ’n kruiedokter van 
Rayton, het die groep toegespreek. Hy 

het baie kruie en selfs bossies daar in 
die tuine gepluk en verduidelik hoe 
om die medisinale “skatte” wat rond
om ons is te waardeer en te gebruik. 
Sy uitstalling het groot belangstelling 
en baie vrae tot gevolg gehad. In die 
breuk voor ete was Pierre oorval met 
belangstellende gaste wat meer wou 
leer.
Die heerlike reuk van bobotie, geelrys 
en sambal het almal wat bietjie in die 
tuine gedwaal het, vinnig na die tafels 
laat terugkeer. Die keurige ete is met 
’n aarbei-skuimnagereg afgesluit.

Die bestuurder, Adam Harper, en sy 
span se behulpsaamheid en gasvry
heid het dinge vir die komitee 
vergemaklik.

ons mense

Seniors leer oor kruie en bossies

25www.bronberger.co.za

promosie

Gogga Kleuterskool 
(Baba tot Gr RR klassies)
Gogga Kleuterskool funksioneer met ‘n
intense bewustheid dat alles wat ons is
en alles wat ons het, slegs deur God se
genade, en genade alleen is.

Gogga Kleuterskool streef na uitmun
tendheid, eerlikheid, deursigtigheid en 
aanpasbaarheid. Ons streef na groei, 
verbetering en innoverend wees, terwyl 
ons ‘n omgewing van bekendheid en 
veiligheid vir elke kleuter skep.

Ons is méér as net ‘n skool vir u kleuter, 
ons is ‘n tuiste, ‘n plek waar elke klein
ding veilig en geliefd voel. 

Ons besef dat ouerskap uitdagend kan 
wees, daarom doen ons dinge anders 

met die strewe om ‘n sterk ondersteu
ningstelsel vir elke ouer te bied.

By Gogga Kleuterskool wil ons deel van 
jou gemeenskap wees: jou tuiste weg 
van jou huis, jou ekstra stel hande en ‘n 
hart vol liefde vir jou kleuter.

Ons bied:

•	 Daaglikse vars en gesonde etes

•	 Verhoogde individuele aandag

•	 Gekwalifiseerde personeel

•	 Veilige (binne) parkering

•	 Groot aparte speelgronde

•	 Skooltye: 07:00 tot 17:30

•	 Eie biblitoeek

•	 Sagte speelgoed in ruim binne-area

•	 �Skool is oop gedurende skoolvakansies

•	� Skoolfonds sluit weeklikse kinder-ki-
netika sessie en groep musieklesse in

Gogga Kleuterskool verseker ouers:

•	� Ons beskik oor ‘n okkupasie-sertifi
kaat, uitgereik deur Tshwane Boube
heer Departement ter bevestiging dat 
ons voldoen aan hul streng maatreëls.

•	� Ons is wettig gesoneer vir skoolge-
bruik en voldoen aan die Departe-
ment van Onderwys se registrasie 
vereistes.

•	� Ons volg die Departement van Basiese 
Onderwys se CAPS kurrikulum en 
leeruitkomste.

•	� Al ons onderwyseresse beskik oor 
beide Vlak 1 en 2 Noodhulp opleiding.

•	� Ons verkry jaarliks die vereiste goed-
keuring van Tshwane se Gesondheids-
departement, na afloop van perseel 
inspeksies.

•	� So ook verkry ons skool jaarliks goed
keuring van Tshwane Brandweer De-

	� partement vir ons noodplanne, brand-
blussers, ens.

•	� Ons kry maandelikse infeksie-besker
ming deur GermCure se innoverende 
sanitasie.

Gogga Kleuterskool is ‘n Afrikaans 
medium skool. Onderrig vind slegs in 
Afrikaans plaas.

’n Plek waar elke kleinding 
veilig en geliefd voel

Jacquesstraat 706, Moreletapark
navrae@goggaspeelskool.co.za
066-231-5154
https://goggaspeelskool.co.za

Gogga Kleuterskool is hier om te bly en te groei saam met elke lyfie, ouer en personeellid . . .

Afrikaans so gedenk Melktertdag gevier

Kuier op die ruim stoep

Tierpoort Seniors span by 
die Citton-familie uit

Nasionale 
Melktertdag is 
op 27 Februarie 
by Laerskool 
Witpoort gevier. 
Die graad ses-
ouers het seker 
gemaak dat dit 
’n smaakvolle 
dag was – van 
die bak tot die 
verkoop van 
dié tradisionele 
heerlikhede
Foto: Verskaf

Op 21 Februarie het Laerskool Tygerpoort se leerders Afrikaans op Inter-
nasionale Moedertaaldag gevier. Hulle het stomstreke gespeel, idiome 
verken deur plakkate te maak, gedigte geskryf en hulle gunsteling 
woorde met mekaar gedeel   Foto: Verskaf

alien invasive plants

Senna species, including S. pendula var. 
glabrata (climbing cassia), S. corymbosa 
(Argentine senna), S. didymobotrya (pea-

nut butter cassia / grondboontjiebotterkassia), 
S. occidentalis (stinking weed) and S. septemtrio
nalis (arsenic bush) are invasive in the Gauteng 
province, of which S. corymbosa, S. didymobo
trya are not listed yet. The others are listed 
Category 1b alien and invasive plant species in 
terms of the 2014 Alien and Invasive Species 
Regulations of The National Environmental 
Management Biodiversity Act (NEMBA) (Act 
No. 10 of 2004). Land owners are compelled to 
control and eradicate it as far as possible from 
their properties. S. corymbosa is particularly 
problematic in the Bronberg area and found 
along riparian areas and domestic gardens.  
Origin: Senna species invasive in South Africa 
are mostly native to Central, South and Tropical 
America, apart from S. didymonotrya, which 
originates from tropical Africa. They were all in-

troduced as ornamentals, mainly 
for hedging and have escaped 
into the wild. Because we also have indigenous 
species of Senna, it can create some confusion, 
although the indigenous Senna italica (eland’s 
pea / elandsertjie) of the Bronberg and Maga
liesberg region is a perennial herb, rather than 
a shrub. 
Description: From the pod-bearing Fabaceae 
(legume) family and subfamily Caesalpinioideae, 
the above Sennas are all semi-deciduous 
sprawling shrubs with compound leaves, that 
can grow between 1m and 4m in height. They 
are often wider than they are tall. Leaves and 
pods of many Senna species are toxic, with 
some emitting an unpleasant smell when crush
ed and used for their purgative and laxative 
properties. Abundant bright yellow flowers are 
characteristic of all Senna species, which have 
a long flowering period, mostly from summer 
to autumn and some all year round. Masses of 

rounded pods are produced that 
are green, turning brown when 
ripe, bursting open along the seams 
to spread the seeds it contains. Only 
S. didymonotrya has flat pods. 
Impact: Senna bushes can grow as
dense monospecific stands, espe-
cially along riparian areas, roadsides 
and other moist places, pushing out 
indigenous plants, leading to loss 
of biodiversity and because they 
are toxic, they cannot be utilised 

as fodder. They are also obstructive, blocking 
access to waterways and generally untidy in 
appearance. 
Control methods: No specific herbicides have 
been registered for the control of Senna species, 
therefore manual removal is recommended. 
As the shrubs do not reach a large size, uproot-
ing them with a tree-popper, wrecking bar/koe
voet or garden fork when soil is moist should be 
effective. However, due to the prolific produc-
tion of seed-bearing pods that contaminate the 
area in which the plant occurs, follow-up work is 
extremely important to root out new emerging 
seedlings. The Agricultural Research Council’s 
Plant Protection Research Institute has not 
identified any Biological control agents.
Indigenous alternatives: Senna petersiana 
(monkey pod/apiespeul); Bauhinia tomentosa
(yellow Bauhinia/geelbauhinia), Grewia flaves
cens (sandpaper raisin/skurweblaarrosyntjie); 
Grewia flava (velvet raisin/fluweelrosyntjie), 
Ochna serrulata (small-leaved plane/fynblaar-
rooihout), Hypericum revolutum (small-leaved 
curry bush/kleinblaarkerriebos). 
Visit www.invasives.org.za for more information 
on alien and invasive plant and animal species. 

Alien Invasive Plants:
Senna species

Senna septemtrionalis (arsenic 
bush)   Photo: Louise Kritzinger

Senna pendula (climbing cassia)
Photo: invasives.org

Senna occidentalis (stinking 
weed)   Photo: invasives.org

Senna corymbosa
Photo: Louise Kritzinger

This article was sponsored by
Yebo Windows and Doors

Telephone: +27 12 333 6689
www.yebowindows.co.za /yebo@mweb.co.za

Groot was die Engelbrechts 
van Rayton se verstomming 
toe ’n gevlekte ooruil teen 

skemer op ’n hulle dak kom sit en 
aan ’n reuse insek begin smul.
Chanél Annique Engelbrecht het 
haar kamera gereed gehad om 
die uil se genieting af te neem – 
kompleet met oë wat halfpad toe 
is van lekkery – tot die uil opgestyg 
en weggevlieg het.

Gevlekte ooruile vreet meestal 
knaagdiere, skeerbekmuise, klein 
voëltjies en geleedpotiges, maar 
ook nagapies, hase, fisante, valkies, 
spinnekoppe, slakke, insekte, vrug-
tevlermuise, duisendpote en krap
pe. Selfs slange, molle, dooie vis en 
aas kan deel van hulle dieet vorm.
Dié uile kry hulle naam van die 
kenmerkende ‘ore’ – verepluise wat 
regop staan. Hull regte ore is laer 

af langs die kop en onder die 
verekleed bedek. Hulle word 
43–47 cm lank en kan tot 
700 gram weeg. Die geslagte 
lyk eners en onvolwasse voëls 
lyk dieselfde as die ouers, maar 
hulle ‘oortjies’ is korter en die 
strepies op die pens is swarter. 

Gevlekte ooruile jag hoofsaaklik 
snags en slaap bedags. Jy kan hulle 
gunsteling slaapplekke uitken 
aan die hope mis, vere wat met 
ververing verloor is en uilballe – 

die nie-verteerbare oorblyfsels van 
prooi, soos beentjies en hare, wat 
uile opbring. 
’n Paartjie gevlekte ooruile bly 
lewenslank bymekaar en gebruik 
dikwels jaar na jaar dieselfde nes 
op die grond, op rotse, in die walle 
van erosie-dongas, in ’n hooimied 
of bo in bome waar hulle ou neste 
van ander roofvoëls oorneem. 

Verrassing op voorstedelike dak

Al die reën die afgelope ruk het die 
Stofpadtrappers, ’n sosiale fietsry

groep wat met hulle bergfietse in die 
stofpaaie oos van Pretoria ry, genoop 
om die grondpaaie se modder vir ’n 
teerpad-trap te verruil. ’n Klein groepie 
het die eerste naweek in Maart die 
roete Klapperkop toe aangepak en die 
pad met ’n spannetjie sebras gedeel.
Dié trappers neem op 29 Maart vanaf 

7 vm aan ’n ‘Stofpad Held’ resies deel 
wat by Broodblik en Koffiepit op die 
R51 Pretoriapad tussen Petit en Baps-
fontein wegspring. Die Vita 24 uitda
ging se bergfiets-kategorieë sluit ’n rit 
van 70 km, 40 km, 20 km, 10 km en ’n 
1 km rit vir kinders in. Om in te skryf 
kos tussen R100 en R450.
Vir meer inligting stuur ’n e-pos: 
sarel@stofpadevents.com. Vir navrae 
oor aanlyn-inskrywings, stuur ’n e-pos: 
info@myactive.co.za. Aanlyn inskry-
wings sluit op 24 Maart.

Die gevlekte ooruil smul aan ’n insek
Foto’s: Chanél Annique Engelbrecht

Stofpadtrappers 
doen ’n teer-
pad-trap

Maak gereed 
vir die Vita 24 
uitdaging op 
29 Maart

voëls van die bronberg

Uil en prooi van naderby beskou

Die sebras by 
’n vaartboggel
Foto’s: Stof-
padtrappers

Die uil vlieg weg



28 29Die/The Bronberger Maart/March 2025 www.bronberger.co.za

mymerkos

Die eerste trekkers het die 
Kaap in die 1830’s verlaat 
met sakke vol pitte, saad en 

steggies wat hulle in die onbeken
de binneland sou gaan aanplant. 
Hulle het nie net kosproduserende 
boerderyprodukte saamgeneem 
nie, maar ook ’n kostradisie wat op 
die trekpad aangepas moes word.
Dié tradisie word in ‘Boerespyse: 
Resepte en kospraatjies rondom 
die Anglo-Boereoorlog’ ondersoek. 
Die boek, wat in 1994 onder Elria 
Wessels se redakteurskap die lig 
gesien het, was in opdrag van die 
Oorlogsmuseum, waar sy ’n senior 
navorser was. 
Die doel was om ’n tradisionele 
kookboek daar te stel met geregte 
wat voor en in die Anglo-Boereoor-
log (1899 – 1902) in die voormalige 
Republiek van die Oranje-Vrystaat 
en die Zuid-Afrikaansche Repu
bliek voorberei is.

Galopsop
Elria het geskryf dat die verskille in 
die eetgewoontes van Kapenaars 
en dié van binnelanders reeds in 
die 1800’s duidelik begin word het. 

Die trekboere moes sonder baie 
goed wat hulle geken het klaar
kom en so het geregte soos skuins
koek en galopsop ontstaan. Die 
trekkers kon meestal nie lank op 
een plek oorstaan nie en galopsop 
is vinnig voorberei deur vars ge
slagte vleis op te kook. 

Skuinskoek was rolletjies wat 
uit brooddeeg gemaak is, in 
skuins repe gesny is en in ’n 
diep laag harde vet gebraai 
is. Die sagte vet is uitgehou 
om op die brood te smeer. 
Dan was daar ook gaat, 
wortels van die witgatboom, 
wat as ’n plaasvervanger vir 
koffie gebruik is.
Dié resepte het nêrens in 
gedrukte vorm verskyn nie 
en so het die tradisie van die 
“handgeskrewe resepte-
boek” sy verskyning gemaak. 
Papiertjies met ’n ouma of 
ma se resepte is van geslag 
tot geslag oorgedra. 
‘Vrouefokus’ se luisteraars 
het talle handgeskrewe re-
septe aan Elria gestuur. Sy 
het ook toegang tot die ver-
sameling kookboeke van die 
Steyn-familie van Onze Rust 
en handgeskrewe resepte 
van president MT Steyn se 
vrou, Tibbie, gehad.

Elria
Elria is op 29 Maart 1949 as enigste 
kind op Dundee in KwaZulu-Natal 
gebore. Sy het ’n meestersgraad 
in geskiedenis aan die Universiteit 
van die Vrystaat behaal en het ’n 
geskiedenisonderwyseres geword. 

Op 1 April 1979 het sy by die Oor-
logsmuseum van die Boererepu
blieke in Bloemfontein begin 
werk. Sy was 26 jaar lank by dié 
museum en het ná haar aftrede op 
3 Maart 2005 steeds vir sewe jaar 
op kontrakbasis diens gedoen. 
Elria het later ’n erelid van die Oor
logsmuseum geword.

In ‘Mymerkos’ hoor ons graag van lesers oor resepte wat heim
wee wakker maak. Lesers is welkom om vir ons ’n ou familie
resep te stuur saam met ’n foto van die ma of ouma wat die 
resep ’n familiedis gemaak het of ’n foto van hoe so ’n dis lyk.

Trekpad gee geboorte aan gaat, galopsop  en ander geregte

Sy het verskeie boeke oor die 
Anglo-Boereoorlog geskryf, soos: 
‘Kwinkslag: Humor in die Anglo- 
Boereoorlog 1899-1902’; ‘Veldslae’; 
‘Bannelinge in die vreemde’; ‘Meer 
kosbaar as korale’. 
Elria het omtrent 18 jaar by haar 
kleinneef, James Bennett, ’n vee-
boer van Wolmaransstad in Noord
wes gewoon waarna sy na ’n af-
treeoord op dié dorp verhuis het. 
Sy het ongeveer ’n jaar lank aan 
demensie gely en is op 15 Oktober 
2021 in die ouderdom van 72 jaar 
oorlede. Sy was nooit getroud nie.

Elria se ‘Boerespyse’ was so gewild 
dat die Oorlogsmuseum dit ses 
keer herdruk het tot daar nie meer 
die nodige fondse was nie. Tog het 
die aanvraag nooit opgehou nie en 
nuwe samestellers by die museum 
het die boek met ’n nuwe aanslag 
laat herdruk. Só het ‘Harskombuis: 
Boerekos van die Anglo-Boereoor-
log tot vandag’ sy ontstaan gehad.

Pap
Ons deel graag die afdeling oor 
pap met lesers. Pap was vir baie 
kommando’s stapelvoedsel, veral 
in die laaste jare van die oorlog. 
Jan Celliers het glo oor die ewige 
“pap, pap, pap” gekla en het enige 
afwisseling in dié dieet met dank-
baarheid ontvang. 

Generaal Ben Bouwer het gesê dat 
die geluid van die koffiemeule wat 
mielies maal een van die kenmer
kendste geluide in die laer was. 
Die honger manskappe onder 
generaal Gerhardus Hendrik (Gert) 
Gravette het 150 sakke mielies en 
’n handmeule by ’n verlate huis 
by Kaspersnek ontdek. Hulle het 
heelnag mielies gemaal en sodra 
daar genoeg meel gereed was, is 
daar mieliepap vir die 100 honger 
burgers gekook. 
Kaboemielies is gemaak wanneer 
die mielies nie gemaal kon word 
nie. Dié mielies is in water geweek 
en heel gekook. Die Boeremagte 
het mielies in alle vorms geëet: ryp, 
groen, gebraai, in die vorm van 
koekies en as pap.
Roland Schikkerling, skrywer van 
‘Commando Courageous: A Boer’s 
Diary’, is op 19-jarige ouderdom 

oorlog toe en het gebly tot die 
oorlog in 1902 verby was. Hy het 
gereken dat hulle nie tien dae in 
die veld sonder mielies sou kon 
uithou nie.

Transvaalse stywe pap
1 l water (4 koppies) / 10 ml sout (2 
teelepels) / 625 ml mieliemeel (2 
en 1/2 koppies).
Verhit water tot kookpunt en voeg 
sout by. Wanneer die water kook, 
skep meel in ’n hopie in die middel 
van die kastrol. Verlaag hitte tot 
laag. Druk met ’n lepel ’n opening 
in die middel van die meel sodat 
die water daardeur kan borrel. 
Plaas deksel op en stoom tot gaar.

Vrystaatse krummelpap
750 ml water (3 koppies) / 10 ml 
sout (2 teelepels) / 600 g mielie-
meel.
Verhit die water tot kookpunt. 
Skep die meel in ’n hopie in die 
middel van die kastrol. Druk met ’n 
vurk ’n opening in die middel van 
die meel sodat die water daardeur 
kan borrel. Plaas deksel op, verlaag 

hitte en stoom vir 5 minute. 
Roer pap met ’n drietandvurk tot 
los en krummelrig. Plaas deksel ter-
ug. Herhaal die roerproses totdat 
die pap los en gaar is.

Elria Wessels   Bron: Verskaf

Elria Wessels en haar hond
Bron: Verskaf

Elria Wessels in Voortrekkergewaad
Bron: Verskaf

‘Boerespyse: Resepte en kospraatjies rondom 
die Anglo-Boereoorlog’
Bron: Christelle Steyn Faul

Vrystaatse krummelpap uit ‘Harts-
kombuis’, bl 60

‘Hartskombuis: Boerekos van die 
Anglo-Boereoorlog tot vandag’

mymerkosmymerkos

Kosmaakbenodig
hede is saamgery
Bron: monument-sa.
co.za; Groot Trek; 
Kinderstories

Deur die lens van ons lesersDeur die lens van ons lesers
In ‘Leserslens’ plaas ons foto’s wat die aard en gevoel van die Bronnie se versprei
dingsgebied uitbeeld, soos gesien deur die lens van ons lesers. Jy is welkom om jou 
foto’s te stuur aan info@bronberger.co.za of om dit op ons Facebook-blad te plaas. 
Beskikbare ruimte bepaal hoeveel foto’s ons in ’n uitgawe kan gebruik. Ons bêre al-
le foto’s en poog om soveel moontlik in opvolgende Bronnies te publiseer. 

Henco Croucamp was besig om gras te kerf. Hy het dié 
foto geneem terwyl hy vir ’n vragmotor gewag het

Etresia Prinsloo het dié besondere 
vlinder op ’n roos gewaar

animal mattersanimal matters

Dr Liesel van der Merwe is a small animal 
medicine specialist. Send her your questions: 
info@bronberger.co.za.

Die wolke oor Welbekend se prentjiemooi gras-
sade    Foto: Ronell van der Merwe

Só het die son op Valen-
tynsdag gesak
Foto: Nimue Fletcher

Kappertjie in volle blomgewaad   
Foto: Eus de Clerk

We often just think our 
older pets are showing 
normal signs of ageing 

when they become more inactive 
and slightly grumpy. However, this 
could be due to pain from chronic 
arthritis. A result of this inactivity is 
weight gain, which then worsens 
the problem.
Behavioural signs are restlessness, 
resenting handling, depression, 
inactivity, reluctance to lie down 
and insomnia, taking a long time 
to urinate or defecate. More ob
vious signs are abnormal posture 
(hunched), alterations in gait, 
licking or chewing at an area, 
trembling and increased muscle 
tension. 
Inflammation occurs at the local 
area where the pain-causing con-
dition occurs. Typically inflamed 
areas have increased blood flow 
and are warm to the touch. The 
body produces proteins called 
cytokines, which are inflammatory 
mediators and attract white blood 
cells to the area where tissue irri
tation is occurring. This can also 
result in the up-regulation of nerve 
fibres that conduct pain. 
Treatment of pain at the local level, 
by treating the cause, is important. 
In cases of arthritis, anti-inflamma
tories are used to manage this as-
pect. Additional steps are weight 
loss and a good quality diet with 

added omega 
three fatty 
acids. There are 
special diets, 
but if these are out of your price 
range, then adding a good quality 
omega three supplement will 
help to reduce the inflammation 
of the joints in chronic arthritis. 
Various joint supplements are also 
available with varying efficacy and 
individual responses reported. 
Unfortunately anti-inflammato-
ries have side effects, especially 
affecting the kidneys and stomach 
lining (ulcers). In general, these 
effects are very rare; my own dog 
has been on anti-inflammatories 
daily for four years now and is still 
healthy apart from his hip arthritis.
In dogs with pre-existing kidney 
disease, however, anti-inflamma-
tories will negatively affect the 
kidneys and cannot be safely used.
If local management of the pain is 
insufficient or anti-inflammatories 
are contraindicated, then attention 
is paid to trying to limit the trans-
mission of pain up the nerve fibres 
and into the spinal cord. 
Pain is felt in the brain, thus the 
reduction of impulse to the brain 
will reduce the sensation of pain. 
Here we are talking about the 
stronger morphine-type drugs 
which are scheduled substances 
and regulated by law. 

These drugs act centrally in the 
nervous system to prevent input of 
painful ‘information’ and prevent 
the development of hypersensitiv-
ity to pain. Human medications are 
mainly used in veterinary medicine 
in this sphere. Remember not to 
use your own medications at home 
because the doses and reactions in 
dogs are different. 
Because pain development, espe-
cially if chronic, involves multiple 
pathways, it is often unlikely that 
one form of treatment will com-
pletely control the signs. Treatment 
of pain has been likened to a pain 
pyramid. Anti-inflammatories and 
local management basic steps are 
the pyramid’s base. Stronger med-
ications are added on in the cases 
which need it. 
When multiple medications are 
used together they will have a syn-

ergistic effect and the side effects 
can also often be reduced as the 
doses can be lower. So, eventually 
you may be using two to three 
different medications a day to 
manage your pet’s pain. This is not 
bad poly-pharmacy, but in fact a 
rational approach to the manage-
ment of chronic pain in the more 
advanced cases. 
A positive knock-on effect of pain 
control is that your pet will be-
come more active again, which in 
turn strengthens the muscles and 
helps with joint health. Remember 
to keep exercise moderate initially 
otherwise you will cause further 
injury to the joints.

The chronic pain of arthritisThe chronic pain of arthritis

Die son sak oor Kleinfontein   
Foto: `Alet Erasmus

Die wolke trek patrone in die hemelruim 
Foto: Luanay Laubscher

Emma 
Koekemoer het 
dié sonsaktoneel 
verewig

Retha Sisler 
het die ‘mooi’ 
op Tierpoort 
raakgesien

Venessa Lourens Nienaber het die 
wolkeprag aanskou

“So baie mooi sonstrale kom deur die 
wolke,” sê Nimue Fletcher oor dié foto 
wat sy geneem het

Die prag van proteas
Foto: Emma Koekemoer

“Middagete,” sê `Alet Erasmus oor 
dié foto wat sy geneem het

Dié donker 
wolk het 
meer as net 
’n silwer 
randjie
Foto: 
Emma 
Koekemoer

“O, die donkie is ’n 
wonderlike ding”   
Foto: Venessa Lou-
rens Nienaber

ou poon se plotpraatjies

Klein Hannes de Beer sê hy was ietwat 
verbaas oor vriend Snyman se blink idee 
om hulle, sonder die gevaar van spoed-

kaartjies, vinnig terug te kry in Pretoria. Vriend 
Snyman staan immers in die bediening. 
Maar hy wou betyds wees vir ’n ‘belangrike af-
spraak’ ná hulle besoek aan die Kaap en daarom 
het hy dié slim plan beraam.
“Die kalf,” het Snyman gesê, “is in die puts”. Sny-
man is terloops ’n boorling van Namakwaland. 

Modder
“Deesdae,” het hy verduidelik, “staan die spiet-
kops nie meer met gatsometers en goed langs 
die pad nie. Nee, hulle gebruik onbemande 
kameras wat jou afneem, jou spoed meet en 
dan spoor hulle jou op deur jou nommerplaat 
om jou boete op jou te bedien.”
Maar, het Snyman gereken, as hulle nie jou 
nommerplaat kan lees nie . . . Wat die oog nie 
kan sien nie . . . , het hy gesê.

Nood
Net daar langs die pad in die dorre Karoo, het 
Snyman met behulp van klein Hannes se kos
bare padkosbier modder aangemaak en dit 
soos ’n wafferse Picasso op die nommerplate 
geverf. “Nood leer dink,” sê Snyman.
Toe het hy nog die vermetelheid om sy hande 

met die laaste van die lafende Duitse bruisdran
kie af te spoel, sê klein Hannes. “Met die versoe
king uit die weg, kan ons jou dalk speen van dié 
nare gewoonte,” het die wyse Snyman laat hoor. 
“Twee vlieë met een klap . . .”

Bekwame spoed
Hoe ook al, hulle sit toe met bekwame spoed af 
deur die stil Karoo op pad na die noorde en 
Snyman se ‘belangrike afspraak,’ sê klein Han
nes.
Snyman is soos ’n kat wat room gekry het oor sy 
slim plan. Telkens as hy een van die gewraakte 
spoedkameras op ’n paal langs die pad eien, sê 
hy iets simpels soos: ‘Uit die oog, uit die hart’. 

Klein Hannes sê hy sit maar dikbek en droëbek 
en kyk hoe die dorre landskap verbyflits. Hý is 
nie haastig nie. Hy is dors.

Nommerpas
Alles verloop nommerpas volgens die eerwaar
de Snyman se plan en hulle vreet behoorlik aan 
die kilometers. Dis toe hulle weer ewe versigtig 
en stadig in een van die klein Karoodorpies in-
beweeg dat sake vir Snyman lelik skeef begin 
loop, sê klein Hannes.
’n Uitgevrete spietkop spring met wit hand
skoen omhoog voor hulle in en wys hulle moet 
summier van die pad aftrek.

Verstomming
Die spietkop loop ’n slag stadig om die motor 
tot by Snyman se oop venster, haal sy boekie uit 
sy bosak en sy pen agter sy oor uit. “Naam,” vra 
hy bars. Die verstomming staan in hoofletters 
op Snyman se gesig geskryf, sê klein Hannes. 
“Maar ek kan sweer ek het nie ’n spoedlokval 
gesien nie,” sê Snyman.
“Ja,” sê die spietkop, “en ek kan ook nie jou 
nommerplate sien nie. Ons maak dit ’n ronde 
R1 000.”
“Slim,” sê klein Hannes so ewe, “vang toe sy 
baas . . .” 
Gerhard Kleijn – Maart 2005.

’n Blink plan vinnig vertroebel

Bronnie van den Berg 

“If you don’t name what you’re 
feeling, if you don’t own the 
feelings and feel them, they 

will eat you alive.”
So says Brené Brown, American 
academic, bestselling author, 
podcaster and vulnerability expert, 
when talking about FFT situations. 
The children’s version of this term 
is Terrible First Time (TFT). Bet you 
can figure out what the adult ver
sion stands for.
Nobody loves being new at things. 
“I think for all of us, being new at 
something is incredibly vulnera
ble,” Brené says. “I’ve seen how 
sometimes we all get so afraid of 
the vulnerability that we actually 
stop trying or doing anything that 
we’re not already good at doing. 
So if it’s not already comfortable, 
if we don’t already have some 
expertise, if we don’t already know 
how to do it and do it well, we’re 
not doing it.”
But, when we give up being awk
ward, we stop growing, and when 
we stop growing, we stop living, 
Brené says. She explains that the 
more we’re willing to try new 
things, the more new things we’re 
willing to try. And it’s not because 
being new gets comfortable, it’s 
because we learn how to norma
lize discomfort. The foundation of 
courage is learning how to stay 
standing in the midst of feeling 
uncertain.
Brené says that you have to name 
the FFT when you’re in it, “Hey, 
what is going on right now? Why 
do I feel out of control? Why do 
I feel like I don’t know what I’m 
doing? Why am I in a shame spiral? 
Why am I so confused?” 
The answer probably is: “I’m in an 
FFT.” Naming it is key to under-
standing it, because we’re a mean-
ing-making species, Brené says. 
She believes that it is one big myth 
that naming feelings gives them 
power. “When we name and own 
hard things, it doesn’t give the 
hard things power, it gives us the 
power to effect change and 
achieve purpose.” 
Naming the FFT leads to three 
steps that Brené explains as fol
lows: One, we can normalize it, 
“Oh, this is exactly how new is 
supposed to feel. This is uncom-
fortable because brave is uncom-
fortable.” 
Two, we can put it in perspective: 
“This feeling is not permanent, and 
it doesn’t mean I suck at every-
thing. It means I’m in the middle 
of an FFT around this one thing.” 
Three, I can reality check my ex
pectations: “This is going to suck 
for a while. I’m not going to crush 
this right away.” 
Brené says that when one is in an 
FFT you have a tendency to ar
mour up, protect yourself and do 
things from movies or other ideas 

that usually move you away from 
being yourself. She says that you’ll 
feel weird in an FFT, but you’ll feel 
less weird when you’re in your 
values.
Steven Covey says that whenever 
you experience stress of any kind, 
look into yourself and ask: In what 
way am I compromising my inner-
most values in this situation? 
“Living into our values means that 
we do more than profess our val-
ues, we practice them. We walk our 
talk – we are clear about what we 
believe and hold important, and 
we take care that our intentions, 
words, thoughts, and behaviours 
align with those beliefs,” Brené 
says.
Yet, you cannot walk out values 
that you cannot name. In ‘Dare to 
lead’ Brené presents a list of over 
100 values, out of which you must 
choose two. This is universally 
difficult because most people will 
identify with 10 to 20 values. But, 
says Brené, if many values on the 
list are important to you, then 
nothing is truly a driver. The most 
difficult work comes in focusing 
your 10 to 20 second-tier values 
down to just two.
Jacque Fresco says that perhaps 
the most significant thing you can 
know about yourself is to under-
stand your own system of values. 
Almost everything we do is a 
reflection of our own personal 
value system. Our values are what 
we want out of life.
What do you want, girlfriend? 
When you’re in an FFT, how can 
you stay true to the person you 
really want to be in that situation? 
There is no one-size-fits-all answer. 
It was Elvis Presley who said: “Val-

ues are like fingerprints. Nobody’s 
are the same but you leave them 
all over everything you do.” 

Just another FFT
the final word






